
Макалада Мургаб кыргыздарынын никеге турууда 

кандай гана формасы болбосун, үйлөнүү үрп-адаттарын 

аткаруу жүрүмүндө кудалашуу боюнча никелешүү жана ал 

үйлөнүү ырым-жырымдарын тигил же бул деңгээлде толу-

гураак аткаруу аракеттери каралган. Салттын күчтүү 

таасири алдыңкы орунга чыгып, үйлөнүү тою элдин аң-

сезимине никеге туруунун толук укуктуу белгиси катары 

сиңирилгендигин аңдоого болот. Жаңыдан баш кошуп 

жаткандардын андан аркы жакшы жашоосу үйлөнүү үрп-

адаттар,каада салттар туура жана иреттүү, жөрөл-

гөлөрдү так сактоо менен аткарууга да көз каранды. Эт-

нографиялык изилдөөлөр көрсөткөндөй, Сарыкөл өрөө-

нүндө жашаган кыргыздардын үй-бүлө курууда жана нике-

ге турууда, көптөгөн үрп-адат,каада салттар жаатында 

өзгөчөлүктөр бар. Этникалык кыргыздар болгондуктан, 

коңшу жашаган элдердин таасир этүүсү мыйзам ченем-

дүү. Ошондуктан үй-бүлө курууда жана анын бекем болуу-

су үчүн никеге туруудагы үрп-адат,каада салттарды 

изилдеп үйрөнүү абдан маанилүү. 

Негизги сөздөр: экзомагия, никелешүү, партлиния, 

белдеги кудалоо, бешик кетти, баш байлоо, калың, гене-

тика, сырга салды, жамбы, этникалык, сайма, жүн. 

В статье осуществлены попытки в процессе вступ-

ления в брак Мургабских кыргызов, не смотря на его любые 

формы, любые обряды путем свотания,в той или иной мере 

полноценное исполнение всех необходимых обрядовых сцен. 

Представляется, что сильное воздействия традиции бра-

косочетания устойчиво укрепилось в сознании народа и 

свадебные торжество имеет признак полноправного су-

ществования. Дальнейшие благополучие новобрчных зави-

сит от того, насколько правильно было осуществлена оче-

редность, последовательность обрядов бракосочетания. 

Как показали этнографические исследования в брачных 

союзах кыргызов проживающих в долине Сарыкол, име-

ются множество оригинальных особенностей обрядов 

бракосочетания. В силу того что они являются этни-

ческими кыргызами, влияние соседных народов ограничено 

законом. Поэтому исследование и значение брачных обря-

дов и традиций, в дальнейшем укрепляющих семью, явля-

ется очень важными. 

Ключевые слова: экзомагия, сватовства, партлиния, 

сватовства на середине, отправка колыбели, подвязывание 

головы, калым, одевание сережок, жамбы, этнический, вы-

шивка, шерсть. 

In the given article considered the efforts in the process of 

getting married of Murgab Kyrgyz, in spite of their uniforms, 

other ceremonies of matchmaking, in that or other way of full 

valued fulfillment all necessary rite scenes. It is presented that 

strong influence tradition of marriage steadily reinforced in the 

minds of people and wedding ceremonies have sign of full right 

existence. Further well-being of newlyweds depends on that how 

correctly was fulfilled the turn, sequence of rites of marriage. 

How showed ethnographic researches of wedding unites of 

Kyrgyz dwelling in Sarykol valley, having majority original 

peculiarities the rites of marriage. Because they are ethnical 

Kyrgyz, influence of neighboring people limited by law. That is 

why research and meaning of wedding rites and traditions, 

further strengthens the family and t is important. 

Key words: exomagic, matchmaking, party line, matchma-

king in the middle, sending the cradle, binding the head, dowry, 

wearing earrings, ethnical, embroidery, wool. 

Кыргыздарда көп тукумдуулук бакыт, баласыз-

дык бактысыздык деп эсептелген.Улуулар балдарга 

жылуу жүз жана сүймөнчүктүү мамиле жасашкан. 

Балдарына сабырдуулук менен камкордук кылган ата-

энелер ошол эле мезгилде аларды эрте жашынан баш-

тап эле эмгекке көнүктүрүп, үйдө жана коомдогу 

жүрүм-турум эрежелерин, улууларды угууга жана 

урматтоого үйрөтүшкөн. Уул балдар эрте жашынан 

эле өз алдынчалуулукка, эркектердин ишине кызы-

гып-аралашууга тарбияланышып, ата аларды чарба 

жүргүзүүгө, ар түрдүү өнөргө, мергенчиликке, мал 

союунун түрдүү ыкмаларына үйрөткөн. Кыздарды 

эне үй чарбачылыгын үнөмдүү, сарамжалдуу жүргү-



 

 

119 

 

НАУКА, НОВЫЕ ТЕХНОЛОГИИ И ИННОВАЦИИ КЫРГЫЗСТАНА, №12, 2018 год  

зүүгө, малды кароого, жүн чыйрытып, кийим тиккен-

ге, сайма сайганга, тамакты даамдуу даярдаганга жана 

башка иштерди үйрөтүп тарбиялаган. Бойго жеткен 

куракта жаштардын коомдогу абалы өзгөргөн, курчап 

тургандар аларга сый-урмат, жактыруу менен мамиле 

жасашып, аларга жакшы коомдук пикир түзүшкөн 

жана бекемдешкен. Элдик салт жаштардан, айрыкча 

бейтааныш жана улуулардын алдында сабыр-канаат-

туулуктун үлгүсүн талап кылган. Жаш кыздардын 

адеп-акылына абдан чоң баам ташталып, маани бе-

рилген.  

Сарыколдук кыргыздардын үрп-адаты, каада-

салты, жашоо турмушу көпчүлүк учурда өзгөчөлөнүп 

турган. Географиялык шартка байланыштуу айрым 

учурда тажик калкынын, кытайлык, алайлык, ферга-

налык кыргыздардын үрп адаттарынын, каада салтта-

рынын жакшы жактарын өздөрүнө алышкан (АДТ-3). 

Сарыколдук кыргыздарда үйлөнүү тою үй бүлө-

дөгү маанилүү окуялардын бири болгон. Аймактын 

оор шарттарында кыргыздар үчүн тууган-уруктук 

жана куда-сөөктүк байланыштын бекемдиги ар 

дайым биринчи орунда турган. Себеби жалпы үй бүлө 

мындай шарты татаал абалда андан ары бекемделип, 

турмуш улоосу татаал болгондуктан жаңы үй-бүлөнү 

түзүүгө никелешкен эки тараптын баардык тууган-

уруктары активдүү катышкан. 

Үй-бүлөнүн салттык негиздери анын мүчөлө-

рүнө белгилүү бир социалдык жүрүм-турумду таңуу-

лаган. Никеге кирүү улуулугуна жараша жүргүзүлгөн 

жана бойго жеткен ар бир бала өзүнүн үй-бүлөсүн 

курууга милдеттүү деп эсептелген. Үй-бүлөнүн нике-

геге тура элек мүчөлөрү эч кандай кадыр-сыйга ээ 

болгон эмес жана орду белгисиз бойдон калган.   

Сарыколдогу кыргыздардын үй-бүлө-никелик 

мамилелеринин өнүгүшүндө тууган-туушкандык эк-

зогамияга, никелешкендердин ар биринин белгилүү 

бир урукка таандык болуусуна чоң маани берилген. 

Никелешүүдөгү тыюу салуулар бул чөлкөмдөгү кыр-

гыздарда ыйык сакталган. Экзогамдык эрежеге ыла-

йык, бир уруктун өкүлдөрүнө («карындаш урук») ни-

келешүүгө катуу тыюу салынган. Бул адатты бузуу эч 

кимге жол берилген эмес. Эркек бала ата-энеси тара-

бынан тандалган кызга гана үйлөнүүгө милдеттенди-

рилген (АДТ-2). 

Туугандык экзогамияда никеге кирүү нормалары 

салтык-турмуш-тиричиликтик мамиле маданияты-

нын бир жагы катары чыгуучу нике боюнча тууган-

дашуу терминдеринин системасы менен байланыш-

кан. Кыргыздарда тууганчылык эки деңгээлде турган 

каны жана нике аркылуу, патрлиниялык урук мый-

замдары өз мүчөлөрүнүн никелик мүмкүнчүлүктөрүн 

бир уруктагы балдардын балдарынын «ака-үканин 

балдары» ортосундагы никеге тыюу салуу, бир урук-

тагы кыздардын балдарына «эже-сиңдинин балдары» 

никелешүүгө уруксат берүү менен аныктаган (10).  

Үйлөнүүгө өтө олуттуу маани берилип, чоң 

жоопкерчилик менен мамиле жасалган, белдүү үй-бү-

лө, белгилүү урук, элестүү айтканда, «тектүү эл 

менен» туугандашууга аракет жасалган. Негизинен, 

Сарыколдук кыргыздарда никелешүү ар бир социал-

дык катмардын өз-өз ичинде жүргүзүлгөн. Манаптар 

өзүлөрүнүн уул кыздарына, байлар өзү менен тең 

болгон бай манаптардын ичинен, кедейлерде да 

ошондой. Бирок, жогорураак социалдык баскычтагы 

үй бүлөнүн уулдары төмөнкү катмардагы үй-бүлөдөн 

колукту алганга мүмкүнчүлүгү болгон. Тескерисинче, 

социалдык жактан жогорку катмардагы үй бүлөдөн 

чыккан кыздарды төмөнкү катмарга күйөөгө берген 

учурлар өтө аз учураган. Бул маселеде жаш муундар 

ата-эненин эркине кыйшаюусуз баш ийүү адаты өкүм 

сүргөн. Күйөө менен колуктунун туугандарынын 

ортосундагы «куда-сөөктүк» мамилелер, кыргыздар-

да өтө сый болгон. Аны «куда миң жылдык» деген 

накыл сөз аркылуу жаштардын баш кошуусуна кыр-

гыздар кандай социалдык маани бергендигин дагы 

бир ирет далилдеп турат. «Куданын жаманын суу 

кечирет» деген сөз да кудалардын ортосундагы мами-

лени, ар кандай кыйынчылыктарда күйөө бала же 

келин тарабындагылардан жардам күтүүгө мүмкүн 

болгон. Эки жактын тең ата-энелери тарабынан алдын 

ала түзүлгөн келишим жана макулдашуу боюнча жүр-

гүзүлгөн никенин түрдүү формалары кошо жашаган.  

Али туула элек балдар үчүн - «белдегини куда-

лоо» деп аташкан. Бешиктеги балдар үчүн «бешик 

кетти», «бешиктеш куда», «баш байлоо», өспүрүмдөр 

үчүн «кудалашып коюу» жана нике жашына жеткен-

дер үчүн - «кудалашуу» жолдору бар. Төрөлө элек 

балдарын баш коштуруу туурасында алдын ала кели-

шим түзүп коюу адаты да кеңири таркаган. «Белде-

гини кудалоо» болочок күйөө бала менен болочок 

колукту төрөлө электе алардын тагдыры энесинин 

ичинде экенинде чечилип калган. Бул балдары төрө-

лөөрдөн мурдараак аларды баш коштуруу жөнүндө 

сүйлөшүп коюшкан. Мындай макулдашуу «белде-

гини кудалоо» деп аталган (10). Мындай мүнөздө туу-

гандашуу туурасында бири бирине берилген жоро-

жолдоштор, достор жакшы мамилелеш кошуналар 

макулдашышкан. Андайларга таптакыр эле жат, би-

рок өтө кыйын кырдаалдарда бири бирине жардам 

колун сунган адамдар да кирүүсү мүмкүн. Келишим-

ди «түбөлүк кудалашууга» ант берүү аркылуу беки-

тишкен. 

Сарыколдо жергиликтүү ишеним боюнча, 

«куда» сөзү «кудай» деген сөздөн келип чыккан деп 

эсептешкен. Ошол себептен бул келишим чоң күчкө 

ээ болгон. 

Балдарды кичине кезинен тартып ата-эне тара-

бынан берилген анттын күүсүндө тарбиялашкан. Ке-

лечектеги жубайын тандап алууда жаштардын пикири 

эч кандай мааниге ээ болгон эмес. Эки тараптын 

кудалашууга карата болгон кызыкчылыктары бири-

бири менен жакшы мамилени колдоого, бул байла-

ныштарды өмүр бою сактап калууга карата болгон 

каалоодон көрүнгөн. Эгерде, эки үй-бүлөдө тең уул 

бала төрөлүп калса, анда алар «антташкан дос», «акы-

реттүү дос» болуп калышкан (АДТ-2). 

Никенин мындай формалары Сарыкол калкында 

гана эмес, Кыргызстандын түштүк, түндүк кыргызда-

рынын арасында да кеңири тараган. Мындан тыш-

кары, бул маселелер казактар, жарым көчмөн өзбек-

тер, тажиктер жана Борбордук Азиянын башка элде-

ринин арасында да кездешет. 

Калыңдын өлчөмү жана аны төлөө шарттары 

кудалашууга багытталган туугандашкан тараптардын 

андан аркы мамилелешүү жүрүмүндө жүргүзүлгөн. 

Жашы жете элек балдарды никелөө жөнүндө алдын 

ала «кудалашуу келишим өтө кеңири тараган көрү-

нүш. «Өзүнүн келип чыгышы боюнча алганда, «бел 

куда», «бешик куда» калың бере турган нике менен эч 

кандай жалпылыгы жок, бирок калың болочоктогу 

жарлардын ата-энелеринин келишиминин акыбети 

болуп эсептелет жана генетикалык жактан байыркы 

нике институттарына барып такалат. «Белдегини ку-

далоо» жана «бешик кетти» үрп-адаты тигил же бул 

мааниде калың төлөөнүн бир формасы болуп эсепте-

лет. 

Жаңы төрөлгөн кызды өзүлөрүнүн уулу үчүн 

«ээлеп» коюу адаты «бешик кетти» деп аталат. Балдар 

бойго жеткенде, алар бири-бирине кандай гана мами-

ле болбосун үйлөндүрүүгө аракет кылышкан.   

«Бешикте белгилешти», «Бешик кетти» деп ата-

лып, кыз никеленген же болбосо башка бүлөөгө таан-

дык болуп калган. Муну бардык айылдаштар, уруктун 

мүчөлөрү, ал турсун башка айылдагылар да билиш-

кен. Эми аларга кудалашуу үчүн эч ким келбөөгө 

тийиш, баары тең ал кызды «ээси бар», «кызды берип 

коюшкан», же «анын ээси же күйөөсү бар» дешкен. 

Калыңды чоң өлчөмдө 50-100 кой,элестүү айтканда, 

«бир короо кой» беришкен. Мындан сырткары, куда-

лар ар бир майрам жана өзгөчө күндөр бала тарапта-

гылар дайыма белек-бекчектерди берип турушкан. 

Кыз чоңойгончо калың толугу менен төлөнүп берил-

ген. Бешик кудалар, болочок жубайлардын ата-энеле-

ри бири бирине «куда кудагый» деп кайрылышкан. 

Бардык тууган туушкандары, урукташтары жана 

айылдаштары куда кудагыйлардын мүдөөлөрүн жак-

шы билишкен. Кыз 10-12ге чыкканда анын ата энеси-

не белектери жана келишимди эскертүүлөр менен ку-

да, кудагыйлар келишкен. Алардын минтип келүү-

лөрү кыз бойго жеткенге чейин (15-16 жаш) ар жылда 

кайталанган. Баяндалган адат-салттар кыргыздардагы 

алдын ала никелештирилген балдар бойго жеткенден 

кийин аткарыла турган үйлөнүү жөрөлгөсүнүн алды-

нан өткөрүлө турган үйлөнүү үрп адаттарынын бөлү-

мүнө түздүн түз таандык болгон (10). 

Бешикте жаткан балдарды үйлөнтүүгө убада-

лашкан үрп-адаттар, алардын ата-энелеринин орто-

сунда мамилелердин пайда болуусун шарттаган. Ата-

энелер гана наристелеринин ден-соолугун жана өзү-

лөрүнүн абалын эсепке алуу менен, балдарына түгөй 

тандаган. Эки үй-бүлөнүн ортосундагы бекем достук 

жана ынтымак-ырашкерлик эң башкысы деп эсептел-

ген. Салтка ылайык болочок күйөө баланын ата-энеси 

кичинекей кызга күмүш кулак сөйкө тагышып, «сыр-

га салды» үрп-адатын жасашкан. Сарыколдуктардын 

өзгөчөлүгү күмүштөн жасалган сөйкөнү «сом сөйкө» 

деп жасалгалоо формасына карап айтышкан (АДТ-3).  

Сарыколдун оокаттуу турмушу тың үй бүлөлөр 

жамбыны (күмүштүн аталышы) канча кызы, баласы 

болсо күмүштүн куймасын ошончого бөлүп коюш-

кан. Бойго жетип кыздар турмушка чыкканда, биле-

рик, шакек, сөйкөлөрду жана башка тагынчактарды 

жасатып беришкен. Күмүш - дарылык касиетке ээ, 

кыздын ден-соолукта жана күчтүү болуп өсүп-жети-

лүүсүнө жана албетте аларга келин болуп түшкөндөн 

кийин тукум улоочу күчтүү балдарды төрөп берүү-

сүнө жардам берет деген ишеним жашаган. Ошон-

дуктан, бул аймакта күмүштү көп пайдаланышкан, 

жогору бааланган (АДТ-2). 

Памир кыргыздарында кичине балдарды үйлөн-

дүрүү жөнүндө алдын ала түзүлгөн келишимдин 

кандайдыр бир өзгөчөлүгү болгон. Башкача айтканда 

келишим башынан эле «сырга салды» салтын атка-

рууну жана балдар бойго жеткен милдеттүү түрдө ни-

келештирүүнү караган. Башка аймактардагы кыргыз-

дардан айырмаланып, Сарыколдук кыргыздарда «ала 

качуу» никелешүүнүн формасы катары жашаган эмес, 

«ала качууга» катуу тыюу салынган. 

Сарыкол кыргыздарында күйөө-колуктунун ни-

кеге чейинки жолугушуулары «күйөөлөө» же «күйөө-

лөп баруу» жөрөлгөлөрү жок. Күйөө бала колуктусун 

үйлөнүү тоюна чейин көрбөөгө тийиш болгон. Нике-

лешүүгө чейин колуктуга күйөөнүн баруусу колдоого 

ээ болгон эмес жана бул жол берилгис жөрөлгө деп 

эсептелген. Мындай үрп-адаттар той жүрүшүндө 

аткарылган. 

Бир тууган эже-сиңдилердин балдарынын орто-

сунда түзүлгөн нике жөнүндө да көптөгөн маалымат-

тар бар. Мисалы, улуу эженин уулу кичүү сиңдинин 

кызын аялдыкка алат жана эми кандаш туугандык 

мамиле менен кошо куда-кудагыйлык да байланышта 

болушат, анткени эки бир тууган ага менен карындаш 

кайрадан тууган болуп калышат. Мындай нике улам 

алыстап бараткан тууганчылыкты кайрадан жакын-

датат деген ишенүүчүлүк бар, анткени башка уруунун 

өкүлүнө күйөөгө чыккан аял бара-бара алыстап, туу-

гандардан биротоло жат болуп кетпесин үчүн аны ме-

нен кайрадан туугандашууга аракеттенишкен. Мын-

дай никелер колдоого алынган, жок эле дегенде алар-

га карата терс пикир болгон эмес. Ата жагындагы 

туугандардын ата уругунун ичиндеги никеге тыюу 

салынган. Туугандык эсеп ата линиясы боюнча жүр-

гүзүлгөн. Туугандык номенклатурасы ата жана эне 

боюнча, аялы жана күйөөсү боюнча так бөлүш-

түрүүнү сактаган. Бир уруктун өкүлдөрүнүн ортосун-

дагы никеге жол берилген эмес. 

Сарыкол өрөөнүндөгү жашаган кыргыздардын 

дагы бир өзгөчөлүгү болуп алардын алыскы райондор 

менен куда-сөөктүк жактан туугандашууну, башкача 

айтканда алыскы аймактардан кыз алуу же аларга кыз 

берүүнү каалаган эмес. Себеби жергиликтүү калктын 

ишениминде. «Өзүнүн суусун ичкен кыз көгөрөт» -

деп ишенишкен (8). 

Башка элдердин үрп-адаттары менен жогоруда 

келтирилген параллелдер никелешүүну бул формала-

ры тамырлары менен байыркыга тереңдеп кеткен 

салттык үйлөнүү үрп-адаттарынын булагы болуп 

эсептелет деп айтууга негиз берет. Салттык үйлөнүү 

үрп-адаттуулук этникалык катмарларды бириктирген 

жана башка этностор менен белгилүү бир өз ара ма-

милерди да жараткан узак, көп кылымдык процесс 

болуп саналат. 

Мындан көрүнүп тургандай, Чыгыш Памир 

кыргыздарынын кудалашуу салты бир нече этапка 

бөлүнүп анын ичинде камтылган никелешүүнүн ар 

түрдүү формалары сактоо менен жүзөгө ашырылган. 

Жогорудагы талдоодон төмөндөгүдөй жый-

ынтык жасоого болот: 

1. Никелешүүнүн ар түрдүү формалары анык-

талган; эки тараптын алдын ала макулдашуусу «куда-

лашуу» боюнча никеге кирүү; төрөлө элек балдарга 

куда түшүп коюу «белдеги кудалоо», бешиктеги бала-

ны кудалоо келишими – «бешик кетти», жаш балдарга 

кудалашуу – «баш байлоо», эрезеге жеткен балдарга 

кудалашуу – «куда түшүү». 

2. Башка аймактарда кездешпеген дагы бир 

өзгөчөлүк – «сырга салды»  салты. Бул келишим атка-

рылбай калган учурларда болочок кудаалар душман-

дашып, ал турсун бири бирине каргыш айтканга 

чейин жетишкен. Никелешүүнүн формасы катары ала 

«качууга» тыюуу салынган. 

3. Сарыкол калкынын дагы бир айырмаланган 

мүнөзү болуп алыскы жердеги куда сөөк болууну, 

алыскы аймактагылар менен кыз берип кыз алууну 

өтө каалашкан эмес. Колунан келишинче жакын жер-

ден куда түшүүгө, колукту алууга аракет кылышкан. 

